















НИЙГМИЙН ДААТГАЛЫН САНГААС ОЛГОХ 
ТЭТГЭВРИЙН ТУХАЙ ХУУЛЬД НЭМЭЛТ, ӨӨРЧЛӨЛТ 
ОРУУЛАХ ТУХАЙ ТӨСЛИЙН ҮР НӨЛӨӨНИЙ ҮНЭЛГЭЭ 




	

















Улаанбаатар хот 
2026
[bookmark: _Hlk231316225][bookmark: _Toc196842511]
АГУУЛГА


НЭГ.ЕРӨНХИЙ ЗҮЙЛ	3
ХОЁР. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР ҮЗҮҮЛЭЛТ	4
ГУРАВ. ХУУЛИЙН ТӨСЛӨӨС ҮР НӨЛӨӨГ НЬ ҮНЭЛЭХ ХЭСГИЙГ ТОГТООСОН БАЙДАЛ	4
ДӨРӨВ. ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ	7
1.“Зорилгод хүрэх байдал” шалгуур үзүүлэлтийн хүрээнд хийсэн үнэлгээ	7
2. “Практикт хэрэгжих боломж” шалгуур үзүүлэлтийн хүрээнд хийсэн үнэлгээ	11
3.“Ойлгомжтой байдлыг судлах” шалгуур үзүүлэлтийн хүрээнд хийсэн үнэлгээ	11
4.“Харилцан уялдаа” шалгуур үзүүлэлтийн хүрээнд хийсэн үнэлгээ	13
ТАВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ	15
АШИГЛАСАН МАТЕРИАЛ	17









[bookmark: _Toc231563335]НЭГ.ЕРӨНХИЙ ЗҮЙЛ
Нийгмийн даатгалын сангаас олгох тэтгэвэр, тэтгэмжийн тухай хууль 1994 онд батлагдаж, 1995 оноос хэрэгжиж эхлэн, 1995 оноос 2023 он хүртэлх хугацаанд нийт 22 удаа нэмэлт, өөрчлөлт орж, 2023 онд Нийгмийн даатгалын сангаас олгох тэтгэврийн хуулийн шинэчилсэн найруулгыг Монгол Улсын Их Хурлаас хэлэлцэн баталж, 2024 оноос хэрэгжүүлж байна. 

Монгол Улсын Их Хурлын 2015 оны 53 дугаар тогтоолоор баталсан “Төрөөс тэтгэврийн шинэчлэлийн талаар баримтлах бодлого (2015-2030)”-ын 1.1-д “Төрөөс тэтгэврийн шинэчлэлийн талаар баримтлах бодлогын зорилго нь хүн амын насны бүтцийн өөрчлөлт, дундаж наслалтын өсөлтөөс үүдэлтэйгээр зайлшгүй өсөн нэмэгдэх тэтгэврийн зардлыг төр, иргэн, ажил олгогч санхүүгийн чадавхаа үндэслэн хамтран хариуцаж, ахмад настны амьжиргаанд хүрэлцэхүйц зохистой хэмжээний тэтгэвэр олгох тогтолцоог бүрдүүлэхэд оршино.” гэж заасан. Энэхүү тогтоолын 2.1 дэх заалтад "Төрөөс тэтгэврийн шинэчлэлийн талаар баримтлах бодлого"-ын зорилго, зарчимд нийцүүлэн холбогдох хууль тогтоомжийн төслийг боловсруулж, Монгол Улсын Их Хуралд өргөн мэдүүлэхийг Засгийн газарт даалгасан байна.

Монгол Улсын Их Хурлын 2020 оны 52 дугаар тогтоолын 1 дүгээр хавсралтаар баталсан ““Алсын хараа-2050” Монгол Улсын урт хугацааны хөгжлийн бодлого”-ын 3.1-д ”Амьдралын баталгааг хангах нийгмийн хамгааллын үйлчилгээг хөгжүүлж, амьдралын чанарыг дээшлүүлэхүйц нийгмийн даатгалын тогтолцоог бэхжүүлнэ.” гэж заасан бөгөөд уг зорилтыг хэрэгжүүлэх I үе шат (2021-2030)-нд “Тэтгэврийн даатгалыг олон давхаргат тогтолцоонд шилжүүлсэн байна.” зэрэг арга хэмжээнүүдийг хэрэгжүүлэхээр заасан.

Нийгмийн даатгалын сангаас олгох тэтгэврийн тухай хууль нь Монгол Улсын Үндсэн хуулийн Арван зургадугаар зүйлийн 5 дахь заалтыг хэрэгжүүлэх, нийгмийн даатгалын сангаас хуульд заасан нөхцөлийн дагуу иргэнд тэтгэвэр олгох, тэтгэврийн даатгалын сангийн зарцуулалтад хяналт тавих, талуудын харилцааг зохицуулах зорилтын хүрээнд 2023 онд 7 бүлэг, 30 зүйл бүхий бүтэцтэй шинэчлэн найруулж, батлуулан хэрэгжүүлж байна. 

Нийгмийн даатгалын сангаас олгох тэтгэврийн тухай хуульд нэмэлт, өөрчлөлт оруулах тухай хуулийн төсөл нь Хууль тогтоомжийн тухай хуулийн 22 дугаар зүйлийн 22.1.2-т заасан хуулийн төслийн өөрчлөлт оруулах төрлөөр боловсруулагдсан бөгөөд мөн хуулийн 17 дугаар зүйлд заасны дагуу хуулийн төсөлд дүн шинжилгээ хийх, үр нөлөөг тооцож, давхардал, хийдэл, зөрчлийг арилгах, хуулийн зүйл заалтыг ойлгомжтой, хэрэгжих боломжтой байдлаар боловсруулах зорилгоор хуулийн төслийн үр нөлөөг үнэлэх судалгааг хийж гүйцэтгэлээ.

Засгийн газрын 2016 оны 59 дүгээр тогтоолын 6 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-ыг баримтлан Нийгмийн даатгалын сангаас олгох тэтгэврийн тухай хуулийн төслийн үр нөлөөний үнэлгээг Хууль тогтоомжийн төслийн үр нөлөөг үнэлэх аргачлал (цаашид “Аргачлал” гэх)-ын дагуу үе шаттайгаар хийлээ. Үүнд:
1. Шалгуур үзүүлэлтийг сонгох;
2. Хуулийн төслөөс үр нөлөөг тооцох хэсгээ тогтоох;
3. Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4. Үр дүнг үнэлэх, зөвлөмж өгөх.

Төслийн үр нөлөөний үнэлгээг тооцохдоо зорилго, хамрах хүрээ, зохицуулах асуудалтай уялдуулан, аргачлалд дурдсан дараах 6 шалгуур үзүүлэлтээс хуулийн төслийн үр нөлөөг үнэлж, гарах үр дагаврыг урьдчилан тогтоож чадахуйц дараах шалгуур үзүүлэлтийг сонголоо. Үүнд:
1. Зорилгод хүрэх байдал;
2. Практикт хэрэгжих боломж;
3. Ойлгомжтой байдал;
4. Харилцан уялдаа.

“Зорилгод хүрэх байдал” гэсэн шалгуур үзүүлэлтийн хүрээнд хуулийн төсөл болон түүний зорилго нь хуулийн төслийн үзэл баримтлалд тусгасан зорилгын хүрээнд боловсруулагдаж чадсан эсэх болон бодит үндэслэл шаардлагад нийцэж буй байдал, хуулийн төсөлд тусгагдсан зохицуулалтууд нь төслийн зорилгыг хангахад чиглэсэн бөгөөд түүнд хүргэх боломжтой эсэхийг үнэлнэ.
Энэхүү үнэлгээг хийхдээ хуулийн төслийн үзэл баримтлал, танилцуулга, хуулийн төсөлтэй танилцаж хуулийн төсөл боловсруулах болсон үндэслэл, шаардлагыг судлан үзсэний дагуу хуулийн төслөөс түүний зорилго болон зорилгод хүрэхэд чиглэгдсэн бөгөөд хуулийн зорилгыг тодорхой илэрхийлж чадахуйц арга хэмжээ буюу зохицуулалтыг сонгож авсан.

“Практикт хэрэгжих боломж” гэсэн шалгуур үзүүлэлтийн хүрээнд хуулийн төслийн зүйл, заалтууд дагаж мөрдөх болон хэрэгжүүлэхэд боломжтойгоор боловсруулагдаж чадсан эсэх, дагаж мөрдөх боломжтой эсэх, тухайн зохицуулалтыг хэрэгжүүлэх субъект, байгууллага хэн байх, тэдгээр байгууллагад тухайн зохицуулалтыг хэрэгжүүлэх боломж бололцоо байгаа эсэхийг шалгахаар сонгож авав. Үүнд:
· Хуулийн төслийн 3 дугаар зүйлд олон давхаргат тэтгэврийн тогтолцоо гэсэн зүйлийг нэмсэн нь нийгмийн даатгалын байгууллагад нэмэлт ачаалал, даатгалын  байцаагчид шинэ үүрэг нэмсэн зохицуулалт болсон эсэх;
· Хуулийн төслийн 5 дугаар зүйлд эрт тэтгэвэр тогтоолгож буй олон хүүхэдтэй эх болон хүнд нөхцөлийн тэтгэврийн насыг нэмэгдүүлэх зохицуулалтыг үнэлэх;
· Хуулийн төслийн 20 дугаар зүйлийн 20.1-д тэтгэврийн даатгалын шимтгэл төлж, ажилласан дараалсан 5 жилийн цалин хөлс, түүнтэй адилтгах орлогоос тогтоож байгааг үе шаттай нэмэгдүүлэн 10 жилийн цалин хөлс, түүнтэй адилтгах орлогоос тогтоохоор зохицуулсныг үнэлэх.
“Ойлгомжтой байдал” гэсэн шалгуур үзүүлэлтийг хуулийн төслийг хэрэгжүүлэх хуулийн этгээд, хувь хүнд ойлгомжтой тодорхой байх, хуулийн төслийн бичвэр нь нэр томьёо, хэл зүй, найруулгын хувьд  Хууль тогтоомжийн тухай хуулийн холбогдох заалтууд, Засгийн газрын 2016 оны 59 дүгээр тогтоолын 2 дугаар хавсралтаар баталсан “Хууль тогтоомжийн төсөл боловсруулах аргачлал”-д заасан шаардлагыг хангасан эсэхийг шалгах үүднээс аль болох бүхэлд нь үнэлэхийг зорив.
“Харилцан уялдаа” гэсэн шалгуур үзүүлэлтийн хүрээнд хуулийн төслийн  зүйл, заалт өөр хоорондоо болон хүчин төгөлдөр үйлчилж байгаа бусад хууль тогтоомжтой нийцсэн эсэх, шинээр орсон зүйл, заалтууд нь бусад зүйл, заалттайгаа уялдаж байгаа байдлаар үнэлгээг хийхээр сонгосон болно.
3.1. “Зорилгод хүрэх байдал” шалгуур үзүүлэлтийн хүрээнд үнэлэгдэх хуулийн төслийн зохицуулалт:

“Зорилгод хүрэх байдал” гэсэн шалгуур үзүүлэлтийн хүрээнд:

	Хуулийн төслийн зохицуулалт нь хуулийн төсөл боловсруулах болсон хэрэгцээ, шаардлагад нийцсэн эсэхийг шалгахын тулд хуулийн төслийн үзэл баримтлалд тусгасан хэрэгцээ шаардлагыг хуулийн төсөлд хэрхэн тусгасныг тогтоох, эдгээр зохицуулалт нь үзэл баримтлалд тодорхойлсон хэрэгцээ, шаардлагад нийцсэн эсэхийг харьцуулан дүгнэхээр зарчмын шинжтэй өөрчлөлтийг үнэлэхээр дараах байдлаар үнэлэх хэсгээ тогтоолоо.

Хуулийн төслийн тэтгэврийн даатгалын сангаас олгох тэтгэврийн төрөл, тэтгэвэр авах эрх, тэтгэвэр бодох арга, баримтлах хувь хэмжээ, хөдөлмөрийн хөлс түүнтэй адилтгах орлогын дунджийг тодорхойлох зорилгоор дараах гол зорилтуудыг дэвшүүлсэн байна. Үүнд: 
1. Олон давхаргат тэтгэврийн тогтолцоонд шилжих хүрээнд даатгуулагчийн олон жил шимтгэл төлөхийг урамшуулах, тэтгэврийн доод хэмжээг аажмаар халах, ахмад настны амьжиргаанд хүрэлцэхүйц хэмжээний тэтгэвэр олгох зорилгоор баталгаат тэтгэврийг нэвтрүүлэх;
2. Тэтгэврийг тэтгэврийн даатгалын шимтгэл төлж, ажилласан дараалсан 5 жилийн цалин хөлс, түүнтэй адилтгах орлогоос тогтоож байгаа нь даатгуулагчдыг хөдөлмөр эрхлэх эхэн үедээ орлогоо багаар мэдүүлж, шимтгэл төлөөд тэтгэвэр тогтоолгох дөхсөн сүүлийн жилүүдэд орлогоо өндрөөр мэдүүлэн шимтгэл төлөх сэдлийг төрүүлж байгааг үе шаттай өөрчлөх;
3. Тэтгэврийн ердийн насыг нэмэгдүүлсэнтэй уялдуулан олон хүүхэдтэй эх, хүнд нөхцөлөөр эрт тэтгэвэр тогтоолгох насыг аажмаар нэмэгдүүлэх.
Дээр дурдсан зорилтуудыг хангах чиглэлээр тодорхой зохицуулалтыг хуулийн төсөлд тусгасан байдлыг шалгаж үнэлэхэд:

Зорилт 1. Олон давхаргат тэтгэврийн тогтолцоонд шилжих хүрээнд даатгуулагчийн олон жил шимтгэл төлөхийг урамшуулах, тэтгэврийн доод хэмжээг аажмаар халах, ахмад настны амьжиргаанд хүрэлцэхүйц хэмжээний тэтгэвэр олгох зорилгоор баталгаат тэтгэврийг нэвтрүүлэх талаар:
““Алсын хараа-2050” Монгол Улсын урт хугацааны хөгжлийн бодлого”-д “Тэтгэврийн даатгалыг олон давхаргат тогтолцоонд шилжүүлсэн байна.” гэж заасан зорилтыг дэвшүүлсэн. Иймд тэтгэврийн олон давхаргат буюу баталгаат тэтгэвэр, тэтгэврийн даатгалын сангаас олгох тэтгэвэр, хувийн нэмэлт тэтгэврийн тогтолцоог шинээр нэвтрүүлэн даатгуулагч санхүүгийн олон эх үүсвэрээс тэтгэвэр авах нөхцөлийг бүрдүүлэх, төлсөн шимтгэлтэй уялдаатай тэтгэвэр авах тэтгэврийн шударга тогтолцоонд шилжих зохицуулалт шаардлагатай байгаа тул хуулийн төсөлд хэрхэн тусгасанд үнэлгээ хийхээр сонгосон болно.

Зорилт 2. Тэтгэврийг шимтгэл төлж, ажилласан дараалсан 5 жилийн цалин хөлс, түүнтэй адилтгах орлогоос тогтоож байгаа нь даатгуулагчдыг хөдөлмөр эрхлэх эхэн үедээ орлогоо багаар мэдүүлж, шимтгэл төлөөд тэтгэвэр тогтоолгох дөхсөн сүүлийн жилүүдэд орлогоо өндрөөр мэдүүлэн шимтгэл төлөх сэдлийг төрүүлж байгааг байгааг үе шаттай нэмэгдүүлэх талаар:

Одоогийн мөрдөж буй хуулийн хүрээнд тэтгэврийг тэтгэврийн даатгалын шимтгэл төлж, ажилласан дараалсан 5 жилийн цалин хөлс, түүнтэй адилтгах орлогоос тогтоож байгаа нь ялангуяа нийгмийн даатгалд сайн дураар хамрагдаж байгаа даатгуулагчдыг хөдөлмөр эрхлэх эхэн үедээ орлогоо багаар мэдүүлж, шимтгэл төлөөд тэтгэвэр тогтоолгох дөхсөн сүүлийн жилүүдэд орлогоо зориуд өндрөөр мэдүүлэн шимтгэл төлөх сэдлийг төрүүлж байна. Тиймээс тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо даатгуулагчийн тэтгэвэр тогтоолгохын өмнөх тэтгэврийн даатгалын шимтгэл төлсөн сүүлийн 20 жилийн доторх дараалсан 5 жилийг үе шаттай нэмэгдүүлэх зохицуулалтыг хуулийн төсөлд хэрхэн тусгасанд үнэлгээ хийхээр сонгосон болно.
Зорилт 3. Тэтгэврийн ердийн насыг нэмэгдүүлсэнтэй уялдуулан олон хүүхэдтэй эх, хүнд нөхцөлөөр эрт тэтгэвэр тогтоолгох насыг аажмаар нэмэгдүүлэх талаар:
Өндөр насны тэтгэврийн ердийн насыг 2018 оноос хойш жил бүр 3 сараар нэмэгдүүлж, 65 насанд хүргэх зохицуулалтыг хэрэгжүүлж байгаа боловч хөдөлмөрийн хэвийн бус, хөнгөлөлттэй нөхцөлийн тэтгэврийн насыг нэмэгдүүлээгүй хэвээр мөрдөж байгаа нь даатгуулагчийн эрт тэтгэвэр тогтоолгох хандлагыг үүсгэж байна. Түүнчлэн, нийт өндөр насны тэтгэвэр авагчдын 37 хувь буюу 202.1 мянган тэтгэвэр авагч нь хөнгөлөлттэй буюу эрт тэтгэвэр тогтоолгон авч байна. Тиймээс олон хүүхэдтэй эх, хүнд нөхцөлөөр эрт тэтгэвэр тогтоолгож буй тэтгэврийн насыг аажмаар нэмэгдүүлэх зохицуулалт шаардлагатай. Иймд хуулийн төслийн 5 дугаар зүйлд хэрхэн туссан талаар үнэлгээ хийхээр сонгож авлаа.
[bookmark: _Toc231563338]ДӨРӨВ. ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ

	Өмнөх үе шатанд сонгосон шалгуур үзүүлэлтийн дагуу үнэлэх хуулийн төслийн зохицуулалтыг тухайн шалгуур үзүүлэлтэд тохирох шалгах хэрэгслийг ашиглан хууль тогтоомжийн үр нөлөөг үнэлэх юм. Шалгуур үзүүлэлтийг дараах шалгах хэрэгслийн дагуу хуулийн төслийн үр нөлөөг үнэлэх болно.

Хүснэгт 1.
	№
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Хуулийн төслийн холбогдох зохицуулалт
	Хуулийн төслийн үзэл баримтлалд дэвшүүлсэн зорилтыг хангасан эсэхэд дүн шинжилгээ хийх,
Сонгосон зохицуулалт, арга хэмжээ зорилгод хүрэх боломжтой эсэхийг тодорхойлох

	2
	Практикт хэрэгжих боломж
	Хуулийн төслийн 3, 5, 20 дугаар зүйл
	Хуулийн төслийг хэрэгжүүлэх субъект байгаа эсэх, дүн шинжилгээ хийх. Хуулийг хэрэгжүүлэх боломж, бололцоо (санхүү, хүний нөөц) байгаа эсэхийг судалж тодорхойлох

	3
	Ойлгомжтой байдал
	Хуулийн төсөл бүхэлдээ
	Хууль тогтоомжийн тухай хуулийн 28, 29 дүгээр зүйлд заасан шаардлагыг хангасан эсэх, Хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах.

	4
	Харилцан уялдаа
	Хуулийн төслийн зарим хэсэг
	Аргачлалын 4.10-т заасан стандарт асуултад хариулах замаар хуулийн төслийн уялдааг холбох



		Дээрх шалгуур үзүүлэлтэд тохирсон шалгах хэрэгслийн дагуу хуулийн төслийн үр нөлөөг дараах байдлаар үнэллээ.

[bookmark: _Toc231563339]1.“Зорилгод хүрэх байдал” шалгуур үзүүлэлтийн хүрээнд хийсэн үнэлгээ: 

Зорилт 1. Олон давхаргат тэтгэврийн тогтолцоонд шилжих хүрээнд даатгуулагчийн олон жил шимтгэл төлөхийг урамшуулах, тэтгэврийн доод хэмжээг аажмаар халах, ахмад настны амьжиргаанд хүрэлцэхүйц хэмжээний тэтгэвэр олгох зорилгоор баталгаат тэтгэврийг нэвтрүүлэх талаарх үнэлгээ:
[bookmark: _Hlk197613319]Хуулийн төслийн 3 дугаар зүйлд олон давхаргат тэтгэврийн тогтолцоог шинээр тодорхойлсон нь хэрэглэгчдийн хувьд хэрэглэхэд ойлгомжгүй байдал үүсэхгүй байхад ач холбогдолтой зохицуулалт болсон гэж үзэж байна. Энэ зүйлд хуулийн төслийн үзэл баримтлалд туссан баталгаат тэтгэвэр, тэтгэврийн даатгалын сангаас олгох тэтгэвэр, хувийн нэмэлт тэтгэвэр бүхий олон давхаргат тогтолцоог зааж, баталгаат тэтгэврийг санхүүжүүлэх эх үүсвэр, шимтгэл төлсөн жилтэй уялдуулан баталгаат тэтгэврийг хэмжээг нарийвчилсан харилцааг тодорхойлсон нь хуулийг хэрэглэх болон хэрэгжүүлэх субъектүүд нэгдсэн нэг ойлголттой болж, хууль амжилттай хэрэгжих ач холбогдолтой байхаар тусгасан нь өнөөгийн шаардлага, хэрэгцээнд нийцэж байна гэж үзэж байна. Үүнд:

	3 дугаар зүйл.Олон давхаргат тэтгэврийн тогтолцоо

3.1.Олон давхаргат тэтгэврийн тогтолцоо нь дараах гурван давхаргаас бүрдэнэ:
3.1.1.баталгаат тэтгэвэр;
3.1.2.тэтгэврийн даатгалын сангаас олгох тэтгэвэр;
3.1.3.хувийн нэмэлт тэтгэвэр.

	3.2.Энэ зүйлийн 3.1.1-д заасан баталгаат тэтгэврийн зардлыг улсын төсвөөс, 3.1.2-т заасан тэтгэврийн зардлыг тэтгэврийн даатгалын сан болон улсын төсвөөс тус тус санхүүжүүлнэ.

3.3.Энэ зүйлийн 3.1.3-т заасан хувийн нэмэлт тэтгэврийн харилцааг Хувийн нэмэлт тэтгэврийн тухай хуулиар зохицуулна.
3.4.Энэ хуулийн 5.1.2-т заасан насанд хүрсэн хөдөлмөрийн чадвар алдсаны тэтгэвэр, тэжээгчээ алдсаны тэтгэвэр авагчид, түүнчлэн мөн насанд хүрсэн 10-аас доошгүй жил тэтгэврийн даатгалын шимтгэл төлсөн өндөр насны тэтгэвэр авагчид баталгаат тэтгэвэр олгоно.
3.5.Баталгаат тэтгэврийн хэмжээг бодоход дараах томьёог хэрэглэнэ:	
	


   -Баталгаат тэтгэврийн нийт хэмжээ;
   -Баталгаат тэтгэврийн хэмжээ;
 -Баталгаат тэтгэврийн нэмэгдлийн хэмжээг тооцоход баримтлах суурь дүн;
 -Шимтгэл төлсөн нийт хугацаа /сараар/;
 -Шимтгэл төлсөн жил тутамд тооцох дүн;
   -Авч байгаа тэтгэврийн хэмжээ. 
3.6.Баталгаат тэтгэврийн хэмжээ, баталгаат тэтгэврийн хэмжээг тооцоход баримтлах суурь дүн, шимтгэл төлсөн жил тутамд тооцох дүн, баталгаат тэтгэврийн дээд хэмжээг Засгийн газар тогтооно” 


	
Зорилт 2. Тэтгэврийг шимтгэл төлж, ажилласан дараалсан 5 жилийн цалин хөлс, түүнтэй адилтгах орлогоос тогтоож байгаа нь даатгуулагчдыг хөдөлмөр эрхлэх эхэн үедээ орлогоо багаар мэдүүлж, шимтгэл төлөөд тэтгэвэр тогтоолгох дөхсөн сүүлийн жилүүдэд орлогоо өндрөөр мэдүүлэн шимтгэл төлөх сэдлийг төрүүлж байгааг үе шаттай нэмэгдүүлэх талаарх үнэлгээ:
Хуулийн төслийн 20 дугаар зүйлийн 20.1-д тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо даатгуулагчийн тэтгэвэр тогтоолгохын өмнөх тэтгэврийн даатгалын шимтгэл төлсөн сүүлийн 20 жилийн доторх дараалсан 10 жилд шимтгэл төлсөн цалин хөлс, түүнтэй адилтгах орлогын нийлбэрийг 120-д хувааж бодохоор зохицуулсан тул олон жил албан журмаар нийгмийн даатгалын шимтгэл төлж даатгуулсан даатгуулагч, сайн дурын даатгалд хамрагдсан даатгуулагч хоёрын ялгаатай байдлыг, тэтгэвэр авагчдын тэтгэврийн зөрүүтэй байдлыг арилгаж олон жил ажилласан даатгуулагчийг урамшуулна гэж үзэж байна. Мөн дараалсан 10 жилийн цалин хөлс, түүнтэй адилтгах орлого тасарсан бол он бүрд шимтгэл төлсөн хугацаагаар хувааж бодохоор оруулсан нь даатгуулагчдад ээлтэй заалт болсон байна.
	20 дугаар зүйлийн 20.5, 20.6 дахь хэсэг: 

	“20.5.Энэ хуулийн 20.1-д заасан тэтгэврийн даатгалын шимтгэл төлсөн сүүлийн 20 жилийн доторх дараалсан жил нь 2027 онд 5 жил, 2028 онд 6 жил, 2029 онд 7 жил, 2030 онд 8 жил, 2031 онд 9 жил байх бөгөөд 2032 он ба түүнээс хойш 10 жил байна. Тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо 2027 онд даатгуулагчийн цалин хөлс, түүнтэй адилтгах орлогын 5 жилийн нийлбэрийг 60-д, 2028 онд 6 жилийн нийлбэрийг хэрэв 70 ба түүнээс доош сар төлсөн бол 70-д, 71 ба түүнээс дээш сар төлсөн бол шимтгэл төлсөн сарын тоонд, 2029 онд 7 жилийн нийлбэрийг хэрэв 80 ба түүнээс доош сар төлсөн бол 80-д, 81 ба түүнээс дээш сар төлсөн бол шимтгэл төлсөн сарын тоонд, 2030 онд 8 жилийн нийлбэрийг хэрэв 90 ба түүнээс доош сар төлсөн бол 90-д, 91 ба түүнээс дээш сар төлсөн бол шимтгэл төлсөн сарын тоонд, 2031 онд 9 жилийн нийлбэрийг хэрэв 100 ба түүнээс доош сар төлсөн бол 100-д, 101 ба түүнээс дээш сар төлсөн бол шимтгэл төлсөн сарын тоонд, 2032 он ба түүнээс хойш 10 жилийн нийлбэрийг хэрэв 110 ба түүнээс доош сар төлсөн бол 110-д, 111 ба түүнээс дээш сар төлсөн бол шимтгэл төлсөн сарын тоонд тус тус хуваана.
	20.6.Энэ хуулийн 20.2-т заасан шимтгэл төлсөн жил нь 2027 онд 5 жилээс доош, 2028 онд 6 жилээс доош, 2029 онд 7 жилээс доош, 2030 онд 8 жилээс доош, 2031 онд 9 жилээс доош байх бөгөөд 2032 он ба түүнээс хойш 10 жилээс доош байна. Тэтгэвэр тогтоолгох сарын дундаж цалин хөлс, түүнтэй адилтгах орлогыг тодорхойлохдоо 2027 онд даатгуулагчийн цалин хөлс, түүнтэй адилтгах орлогын 5 жилийн нийлбэрийг шимтгэл төлсөн сарын тоонд, 2028 онд 6 жилийн нийлбэрийг хэрэв 60 ба түүнээс доош сар төлсөн бол 60-д, 61 ба түүнээс дээш сар төлсөн бол шимтгэл төлсөн сарын тоонд, 2029 онд 7 жилийн нийлбэрийг хэрэв 70 ба түүнээс доош сар төлсөн бол 70-д, 71 ба түүнээс дээш сар төлсөн бол шимтгэл төлсөн сарын тоонд, 2030 онд 8 жилийн нийлбэрийг хэрэв 80 ба түүнээс доош сар төлсөн бол 80-д, 81 ба түүнээс дээш сар төлсөн бол шимтгэл төлсөн сарын тоонд, 2031 онд 9 жилийн нийлбэрийг хэрэв 90 ба түүнээс доош сар төлсөн бол 90-д, 91 ба түүнээс дээш сар төлсөн бол шимтгэл төлсөн сарын тоонд, 2032 он ба түүнээс хойш 10 жилийн нийлбэрийг хэрэв 100 ба түүнээс доош сар төлсөн бол 100-д, 101 ба түүнээс дээш сар төлсөн бол шимтгэл төлсөн сарын тоонд тус тус хуваана.



Зорилт 3. Тэтгэврийн ердийн насыг нэмэгдүүлсэнтэй уялдуулан олон хүүхэдтэй эх, хүнд нөхцөлөөр эрт тэтгэвэр тогтоолгох насыг аажмаар нэмэгдүүлэх талаар үнэлгээ хийсэн нь:

Өндөр насны тэтгэврийн ердийн насыг 2018 оноос хойш жил бүр 3 сараар нэмэгдүүлж, 65 насанд хүргэх зохицуулалтыг хэрэгжүүлж байгаа боловч хөдөлмөрийн хэвийн бус, хөнгөлөлттэй нөхцөлийн тэтгэврийн насыг нэмэгдүүлээгүй хэвээр мөрдөж байгаа нь даатгуулагчийн эрт тэтгэвэр тогтоолгох хандлагыг үүсгэж байна. Түүнчлэн, нийт өндөр насны тэтгэвэр авагчдын 37 хувь буюу 202.1 мянган тэтгэвэр авагч нь хөнгөлөлттэй буюу эрт тэтгэвэр тогтоолгон авч байна. Тиймээс олон хүүхэдтэй эх, хүнд нөхцөлөөр эрт тэтгэвэр тогтоолгож буй тэтгэврийн насыг аажмаар нэмэгдүүлэх зохицуулалт шаардлагатай байна.

Хуулийн төсөлд 5 дугаар зүйлийн тайлбар хэсэгт хуулийн төслийн 5.1.3, 5.1.5 хэсэгт заасан даатгуулагчийн тэтгэврийн насыг жил бүр 3 сараар аажмаар нэмэгдүүлэх зохицуулалтыг доорх байдлаар тайлбарласан тул тэтгэвэр авагчдын хэрэгцээ, шаардлагад нийцэж байна гэж үзэж байна. 

Түүнчлэн энэхүү зохицуулалтыг 2029 оны 01 дүгээр сарын 01-ний өдрөөс хэрэгжүүлэх шилжилтийн зохицуулалт тусгасан байна.

	5 дугаар зүйлийн 5.6, 5.7 дахь хэсэг: 

5.6.Энэ хуулийн 5.1.3-т заасан өндөр насны тэтгэврийн нас нь 1978 он ба түүнээс өмнө төрсөн даатгуулагчийн хувьд 50 нас, 1979 онд төрсөн даатгуулагчийн хувьд 50 нас 3 сар байна. Цаашид 1980 онд төрсөн даатгуулагчийн хувьд 50 нас 6 сар, 1981 онд төрсөн даатгуулагчийн хувьд 50 нас 9 сар байх бөгөөд тэтгэвэр тогтоолгох насыг даатгуулагчийн төрсөн онд харгалзуулан 3 сараар нэмэгдүүлж, 1998 онд ба түүнээс хойш төрсөн даатгуулагчийн хувьд өндөр насны тэтгэврийн нас 55 байна.

5.7.Энэ хуулийн 5.1.5-д заасан өндөр насны тэтгэврийн нас нь 1973 он ба түүнээс өмнө төрсөн эрэгтэй даатгуулагчийн хувьд 55 нас, 1978 он ба түүнээс өмнө төрсөн эмэгтэй даатгуулагчийн хувьд 50 нас, 1974 онд төрсөн эрэгтэй даатгуулагчийн хувьд 55 нас 3 сар, 1979 онд төрсөн эмэгтэй даатгуулагчийн хувьд 50 нас 3 сар байна. Цаашид 1975 онд төрсөн эрэгтэй даатгуулагчийн хувьд 55 нас 6 сар, 1980 онд төрсөн эмэгтэй даатгуулагчийн хувьд 50 нас 6 сар байх бөгөөд тэтгэвэр тогтоолгох насыг даатгуулагчийн төрсөн онд харгалзуулан 3 сараар нэмэгдүүлж, 1993 онд ба түүнээс хойш төрсөн эрэгтэй даатгуулагчийн хувьд өндөр насны тэтгэврийн нас 60, 1998 онд ба түүнээс хойш төрсөн эмэгтэй даатгуулагчийн хувьд өндөр насны тэтгэврийн нас 55 байна.




[bookmark: _Toc231563340]2. “Практикт хэрэгжих боломж” шалгуур үзүүлэлтийн хүрээнд хийсэн үнэлгээ:

Энэ шалгуур үзүүлэлтийн хүрээнд дараах үзүүлэлтийг сонгон үнэлэхийг зорьсон.
1/ 	Хуулийн төслийн 3 дугаар зүйлд олон давхаргат тэтгэврийн тогтолцоо гэсэн зүйлийг нэмсэн нь нийгмийн даатгалын байгууллагад нэмэлт ачаалал, даатгалын байцаагчид шинэ үүрэг нэмсэн зохицуулалт болсон эсэх
2/ Хуулийн төслийн 5 дугаар зүйлд эрт тэтгэвэр тогтоолгож буй нөхцөлийн тэтгэврийн насыг нэмэгдүүлэх зохицуулалт
3/ Хуулийн төслийн 20 дугаар зүйлийн 20.1-д тэтгэврийн даатгалын шимтгэл төлж, ажилласан дараалсан 5 жилийн цалин хөлс, түүнтэй адилтгах орлогоос тогтоож байгааг үе шаттай нэмэгдүүлэн 10 жилийн цалин хөлс, түүнтэй адилтгах орлогоос тогтоох

Нийгмийн даатгалын байгууллагад улсын хэмжээнд 1.5 мянган албан хаагч ажиллаж байна. Тэтгэвэр тогтоож, олгож байгаа одоогийн үйл ажиллагаанд нөлөө үзүүлэхгүй буюу нийгмийн даатгалын байгууллага, байцаагчид ачаалал үүсэхгүй. Өөрөөр хэлбэл, эдгээр зохицуулалтыг практикт хэрэгжихэд ямар нэг хүндрэл бэрхшээл учрахгүй, нийгмийн даатгалын байгууллага, байцаагчид шинэ үүрэг нэмэхгүй, ойлгомжгүй байдал үүсгэхгүй юм. 
[bookmark: _Toc231563341]	3.“Ойлгомжтой байдлыг судлах” шалгуур үзүүлэлтийн хүрээнд хийсэн үнэлгээ:
Нийгмийн даатгалын сангаас олгох тэтгэврийн тухай хуулийн төсөлд нэмэлт, өөрчлөлт оруулах тухай хуулийн төсөл нь Хууль тогтоомжийн тухай хуулийн 24.5.1-д зааснаар хуульд нэмэлт, өөрчлөлт орж байгаа тул Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан  эсэхийг хянах байдлаар үнэлгээ  хийлээ. 
 Бие даасан санаа бүрийг тусгай зүйлд тусгаж, заалт нь нэг өгүүлбэрээр илэрхийлэгдсэн, төслийн бүтэц нь Хууль тогтоомжийн тухай хуулийн 28.8-т заасанд нийцсэн байна.  Хуулийн төслийг бүхэлд нь Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг дараах асуултад хариулт өгөх замаар шалгалаа. 
	Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага

	Хууль тогтоомжийн тухай хуулийн зохицуулалт
	Шаардлага хангасан эсэх

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад  хууль, үндэсний аюулгүй байдлын үзэл баримтлал, Монгол Улсын урт хугацааны хөгжлийн бодлоготой уялдсан байх;
	Шаардлага хангасан.

	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Шаардлага хангасан

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Шаардлага хангасан

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Шаардлага хангасан

	29.1.5.зүйл, хэсэг, заалт нь хоорондоо зөрчилгүй байх;
	Шаардлага хангасан

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Шаардлага хангасан

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Шаардлага хангасан

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох зарчим, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журмыг тусгасан байх.
	Шаардлага хангасан

	29.2.Хуулийн төсөлд шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлага, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, хэсэг, заалтыг хүчингүй болсонд тооцох, зарим үг, өгүүлбэр, тоо, тэмдэгт хасах талаар тусгана.
	Шаардлага хангасан

	29.3.Шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулна.
	Дагалдах хууль боловсруулсан

	29.4.Энэ хуулийн 14.5-д зааснаас бусад хуулийн төслийг дагалдуулан анхдагч болон шинэчилсэн найруулгын төслийг өргөн мэдүүлэхийг хориглоно.
	Шаардлагагүй

	Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Шаардлага хангасан

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Шаардлага хангасан

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Шаардлага хангасан

	30.1.4.хүч оруулсан нэр томьёо хэрэглэхгүй байх;
	Шаардлага хангасан

	30.1.5.жинхэнэ нэрийг ганц тоон дээр хэрэглэх.
	Шаардлага хангасан



[bookmark: _Toc231563342]4.“Харилцан уялдаа” шалгуур үзүүлэлтийн хүрээнд хийсэн үнэлгээ
Хууль тогтоомжийн төслийн үр нөлөөг үнэлэх аргачлалын 4.10-д заасны дагуу хуулийн төслийн уялдаа холбоог дараах асуултад хариулт өгөх замаар шалгалаа.

	Хууль тогтоомжийн төслийн үр нөлөөг үнэлэх аргачлалын 4.10-д заасан Хуулийн төслийн уялдаа холбоог тогтооход тавих нийтлэг шаардлага

	Шаардлага
	Шаардлага хангасан эсэх

	4.10.1.хуулийн төслийн зохицуулалт тухайн хуулийн зорилттой нийцэж байгаа эсэх;
	тийм

	4.10.2.хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх;
	-

	4.10.3.хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх;
	тийм

	4.10.4.хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	тийм

	4.10.5.хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	үгүй

	4.10.6.хуулийн төслийг хэрэгжүүлэх этгээдийг тодорхой тусгасан эсэх;
	тийм

	4.10.7.хуулийн төсөлд шаардлагатай зохицуулалтыг орхигдуулсан эсэх;
	үгүй

	4.10.8.хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	үгүй

	4.10.9.төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх;
	үгүй

	4.10.10.татварын хуулиас бусад хуулийн төсөлд албан татвар, төлбөр, хураамж тогтоосон эсэх;
	Хуулийн төсөлд татвар, төлбөр хураамжийн асуудал тусгагдаагүй.

	4.10.11.тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх;
	Хуулийн төсөлд аж ахуйн үйл ажиллагааны тусгай зөвшөөрөлтэй холбоотой зохицуулалт тусгагдаагүй.

	4.10.12.Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	үгүй

	4.10.13.хуулийн төслийн зүйл, заалт жендэрийн эрх тэгш байдлыг хангасан эсэх;
	Хуулийн төсөл нь жендэрийн эрх тэгш байдлын асуудлыг хөндөөгүй.

	4.10.14.хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	үгүй

	4.10.15.хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх;
	үгүй

	4.10.16.хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Хуулийн төсөлд хориглосон хэм хэмжээг тусгаагүй.





[bookmark: _Toc231563343]ТАВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ

Энэхүү үр нөлөөг тооцох үнэлгээг Гэр бүл, хөдөлмөр, нийгмийн хамгааллын яамнаас боловсруулсан “Нийгмийн даатгалын сангаас олгох тэтгэврийн тухай хуульд нэмэлт, өөрчлөлт оруулах хууль” хуулийн төсөл, хуулийн төслийн үзэл баримтлалын хүрээнд хийлээ.
Хуулийн төсөл нь энэхүү хуулийн төслийн үндсэн үзэл баримтлал нь тэтгэврийн олон давхаргат буюу баталгаат тэтгэвэр, тэтгэврийн даатгалын сангаас олгох тэтгэвэр, хувийн нэмэлт тэтгэврийн тогтолцоог шинээр нэвтрүүлэн даатгуулагч олон эх үүсвэрээс тэтгэвэр авах нөхцөлийг бүрдүүлэх, төлсөн шимтгэлтэй уялдаатай тэтгэвэр авах тэтгэврийн шударга тогтолцоог бүрдүүлэх, тэтгэврийн даатгалын сангийн ачаалалд нөлөөлж буй хүчин зүйлсийг бууруулахад эерэг нөлөөтэй. Улсын төсвөөс баталгаат тэтгэврийг санхүүжүүлэхэд зардал нэмэгдэх ч урт хугацаандаа тэтгэврийн даатгалын санд улсын төсвөөс олгох санхүүжилтийг зохистой хэмжээнд хадгалахад эерэг нөлөөтэй гэж үзэв.
Хуулийн төсөлд сонгож үнэлсэн шалгуур үзүүлэлт бүрээр дүгнэлт хийж, зөвлөмж боловсрууллаа.
 ДҮГНЭЛТ: 
Зорилгод хүрэх байдал: Хуулийн төслийн зохицуулалт нь хуулийн төслийг боловсруулах болсон хэрэгцээ шаардлага, үндэслэлүүдтэй нийцсэн, үзэл баримтлалаар тодорхойлсон зорилгыг бүрэн илэрхийлж чадсан эсэхэд, мөн хуулийн төслийн зорилгыг уг хуулийн бусад зохицуулалтууд хангаж, илэрхийлж чадахаар бүрэн гүйцэд томьёологдсон эсэхэд үнэлгээ хийж, дараах дүгнэлтэд хүрсэн. Зорилт 1-3-ийг  хангахад чиглэгдсэн зохицуулалтууд нь хуулийн төсөлд тусгагдсан бөгөөд зорилгод хүрэх боломжтой байдлаар томьёологдсон гэж дүгнэж байна.
Практикт хэрэгжих боломж гэсэн шалгуур үзүүлэлтээр: Сонгож авсан зохицуулалтын хувьд авч үзэхэд Нийгмийн даатгалын байгууллага хүн хүч, тоног төхөөрөмж, хууль эрх зүйн хувьд хэрэгжүүлэхэд бүрэн боломжтой, ямар нэг хүндрэл бэрхшээл учрахгүй гэх дүгнэлтийг хийлээ.

Ойлгомжтой байдал: Хуулийн  төслийн зохицуулалт түүнийг хэрэглэх, хэрэгжүүлэх субъектүүдийн хувьд ойлгомжтой логик дараалалтайгаар боловсруулсан эсэхийг шалгасны үндсэн дээр дүгнэхэд Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг бүтэц, хэлбэрийн болон агуулгын хувьд хангасан байна. 
Харилцан уялдаа: Хуулийн төслийн зүйл, заалт өөр хоорондоо болон хүчин төгөлдөр үйлчилж байгаа бусад хууль тогтоомжтой нийцсэн эсэх үнэлгээг Хууль тогтоомжийн төслийн үр нөлөөг үнэлэх аргачлалд заасан асуултад хариулах байдлаар шалгасан. Хуулийн төсөл нь Монгол Улсын Үндсэн хууль, Хөдөлмөрийн тухай хууль, Нийгмийн даатгалын ерөнхий хууль зэрэг хуулиудтай холбоотой, уялдах шаардлагатай зүйл заалт нь хуулийн төслийн холбогдох зүйл, заалттай уялдаатай, нийцэлтэй байна гэж үнэлсэн. 

ЗӨВЛӨМЖ: 
Хуулийн төслийн зарим зохицуулалтыг тодорхой болгох, холбогдох хуульд нийцүүлэх, зарим зохицуулалтыг өөрчлөх зэргээр хуулийн төслийг хуулийн төслийн давхардал, хийдэл, зөрчлийг арилгах улмаар хуулийн төслийг боловсронгуй болгох, чанарыг сайжруулах зорилгоор дараах зөвлөмжийг хууль санаачлагчид өгч байна.  
1. Олон хүүхэдтэй эх, хүнд нөхцөлөөр эрт тэтгэвэр тогтоолгож буй тэтгэврийн насыг аажмаар нэмэгдүүлэхдээ шилжилтийн зохицуулалтыг тооцоо, судалгаанд үндэслэн хийх;
2. Хуулийн төслийн үр нөлөөг үнэлж баталгаат тэтгэврийг нэвтрүүлэх хүрээнд тэтгэврийн хэмжээг тооцохдоо өнөөдрийн хүрсэн түшингээс бууруулахгүй байх, тэтгэвэр бодох аргыг оновчтой тодорхойлох.

1. Нийгмийн даатгалын сангаас олгох тэтгэврийн тухай хуульд нэмэлт, өөрчлөлт оруулах тухай хуулийн үзэл баримтлал, Нийгмийн даатгалын сангаас олгох тэтгэврийн тухай хууль, Нийгмийн даатгалын сангаас олгох тэтгэврийн тухай хуульд нэмэлт, өөрчлөлт оруулах тухай хуулийн төсөл, дэлгэрэнгүй танилцуулга
2. Нийгмийн даатгалын тайлан
3. Монгол Улсын Засгийн газрын 2016 оны 59 дүгээр тогтоол

